
Cynllun Datblygu Lleol ar y Cyd Gwynedd a Môn - Cynllun Cyfansawdd (2016) 

 

Cyflwyniad 

1 Fe fuodd Cynllun Datblygu Lleol ar y Cyd Gwynedd a Môn - Cynllun Adnau yn destun 

ymgynghoriad cyhoeddus o 14 Chwefror hyd at 31 Mawrth 2015. Derbyniwyd 1,697 o 

sylwadau (gan gynnwys gwrthwynebiadau) gan 470 o unigolion a mudiadau amrywiol. Ar ôl 

rhoi ystyriaeth ofalus i’r sylwadau penderfynodd y Cynghorau bod yna sail i gynnig 

Newidiadau â Ffocws i’r Cynllun Adnau. Mae Newidiadau â Ffocws yn newidiadau sydd yn 

cryfhau geiriad polisïau ac eglurhad mewn ymateb i sylwadau, neu yn newidiadau sy’n 

adlewyrchu gwybodaeth newydd. 

2 Fe wnaeth y Cynghorau gyhoeddi Cofrestr o Newidiadau â Ffocws ar gyfer ymgynghoriad 

cyhoeddus o 25ain Chwefror hyd at 4.30yp 13eg Ebrill 2016. Mae copi o’r Gofrestr i’w weld 

yn Llyfrgell yr Archwiliad (Cyfeirnod dogfen: CDLL.023). 

3 Roedd y Cynghorau hefyd o’r farn y byddai’r Cynllun Adnau yn elwa o Newidiadau Bach, sydd 

yn cynnwys diwygiadau ffeithiol ac argraffyddol. Cafodd cofrestr o Newidiadau Bach ei 

gyflwyno i Lywodraeth Cymru a’r Arolygiaeth Cynllunio ac mae o wedi cael ei gynnwys yn 

Llyfrgell yr Archwiliad (Cyfeirnod dogfen CDLL.027).   

4 Mae cynnwys y ddogfen yma yn rhoi’r Newidiadau â Ffocws a Newidiadau Bach o fewn y 

Cynllun Adnau. 

5 Mae geiriad o fewn y Datganiad Ysgrifenedig sy’n cael ei effeithio gan un neu fwy o 

newidiadau â ffocws neu fach arfaethedig yn cael ei ddangos gyda phrint bras sydd wedi 

cael ei danlinellu dwywaith, ac mae cynnig i gael gwared â geiriad yn cael ei ddangos gyda 

llinell trwy’r geiriad. Mae hyn yn rhoi cyfle i’r darllenydd weld beth ydi’r newidiadau. 

6 Mae’r safleoedd sy’n destun Newid a Ffocws yn cael eu dangos gyda llinell doredig sy’n 

cynrychioli newid yn y ffin datblygu. Ceir disgrifiad byr o’r newid ar y map hefyd.  

